
S.V Volvox Campeon di Aruba den Volley Damas Hubenil BTuesday, 11 December 2007



Directiva di S.V.Volvox ta sumamente contento cu e bon presentacion di su miembronan hubenilnan den e ultimo campeonato di AVA 2007. S.V.Volvox ta un di motornan pa hasi mas tanto posibel riba tereno di Volley hubenil,ya cu esaki ta garantisa e existencia di e deporte di Volley aki na Aruba. 
Siman pasa S.V.Volvox a cosecha 2 exito, ya cu e aña aki den campeonato 2007 nan a bai cu e titulo maximo den hubenil-B.Tambe al mismo tempo a logra bira campeon riba ASU den Volley. Tin cu menciona tambe cu e caballeros nan hubenil tambe a bira campeon den e torneo di ASU. Den campeonato hubenil, si e caballerosnan a bira Sub-Campeon. S.V.Volvox den poco aña den e deporte Volley e ultimo aña nan aki ta bai cu varios titulo. Di parti di S.V.Volvox nos kier a gradici nos coach, e incansable Brenda Rasmijn, hunto cu su assistant Coachnan ,kendenan  2  biaha pa siman ta traha duro cu e hobennan aki pa logra e exito aki. Tambe na nos Sponser AMERICAN HOME ASSURANCE kende un biaha mas ta deposita su confiansa den e organisacion deportivo aki. Tambe sin lubida e mayornan kende ta laga nan yiunan bin train pa asina laga deporte gana aki na Aruba. Tambe S.V.Volvox ta recorda tur miembronan riba e  kerstdinner dia 20 di December.E dia aki nos lo celebra sigur e truinfonan den 2007. E dia aki tambe nos lo bai bautisa nos uniform nobo, ya cu esakinan a jega Aruba. Den 2008 Volvox lo tey atrobe cu su 4 equipo nan di Volley pa e campeonato 2008. Tambe nos no por keda sin felicita e caballero di Open-Class cu apesar e aña aki no a clasifica pa e play-off final di campeonto,  pero si a logra di bira Sub-Campeon den Copa Wisselbeker 2007.Por ultimo S.V.Volvox kier a desea henter pueblo di Aruba y mundo henter un felis pasco y un aña nobo yen di prosperidad y cu tur hende nan deseonan bira por bira un realidad den e aña binidero.   

